Bantuan pukat,
panjangkan
hayat nelayan
Pantai Getin

TUMPAT: Harga pukat baha-
ru yang mencecah sehingga
RM2,000 menyebabkan ramai
nelayan pesisir pantai di Get-
ing di sini, berdepan kesukaran
menggantikan peralatan terse-
but, sekiranya mengalami kero-
sakan.

Situasi itu menyebabkan ada
dalam kalangan mereka tidak
dapat turun- ke laut, sekali gus
menjejaskan mata pencarian
menyara keluarga.

Bagaimanapun, golongan
itu menarik nafas lega apabila
Islamic Aid Malaysia (IAM) dan
Etiga Takaful Berhad tampil
menghulurkan bantuan bagi
meringankan beban mereka.

Nelayan, Abdullah Sulaiman,
66, berkata, sumbangan keleng-
kapan itu amat membantu
meringankan beban selepas
berdepan kos yang mahal untuk
menggantikan peralatan terse-
but jika mengalami kerosakan.

“Pendapatan kami sebagai
nelayan pesisir pantai tidak me-
nentu. Kos untuk menggantikan
pukat baharu yang mencecah
RM2,000 amat tinggi.

“Dengan adanya bantuan
ini, ia dapat menambah jangka
hayat kami untuk terus mencari
rezeki di laut bagi menyara ke-
luarga,” katanya ketika ditemui
pada Program Bantuan Pukat
Nelayan Peringkat Negeri Kelan-
tan di Pantai Geting.

Abdullah berkata, selain pu-
kat, mereka turut menerima
sumbangan berupa tong ikan
dan jaket keselamatan.

Sementara itu, Presiden AIM,
Zawahir Abdullah berkata, se-
banyak RM2 juta diperuntukkan
untuk kelengkapan menangkap
ikan bagi membantu nelayan
dalam tempoh 10 tahun.

Katanya, lebih 1,500 nelayan
sudah menerima manfaat ban-
tuan yang diberikan secara
berterusan setiap tahun.

“Pendapatan komuniti ne-
layan ini tidak seberapa, um-
pama kais pagi makan pagi
dan kais petang makan petang. #
Keadaan lebih sulit apabila rata-
rata mereka menggunakan bot
yang telah uzur dan pukat yang
telah banyak rosak dan koyak,”
katanya.

ZAWAHIR Abdullah (tengah) bersama nelayan dalam Program
Bantuan Pukat Nelayan Peringkat Negeri Kelantan di Pantai Geting,
Tumpat, Kelantan. - MINGGUAN/ROHANA ISMAIL



